Nafarroako Parlamentuko Mahaiak, 2010eko otsailaren 1ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Aitor Etxarri Pellejero jaunak aurkeztutako galdera, esnearen sektorearentzako premiazko laguntzei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2010eko otsailaren 1ean

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parlamentari Aitor Etxarri Pellejerok, Legebiltzarreko Erregelamenduan xedatuaren babesean, honako galdera hau egin dio Nafarroako Gobernuari, idatziz erantzun diezaion:

2009ko irailaren 23an, Nafarroako Parlamentuko Landa Garapenerako eta Ingurumeneko Batzordeak, Nafarroa Bai, PSN eta IU-NEB taldeen aldeko botoarekin, Nafarroa Baik aurkeztutako mozio bat onetsi zuen, zeinaren bidez Nafarroako Gobernua premiatzen baitzen premiazko laguntza zuzenak abian jar zitzan, hein batean arintze aldera esnearen sektorea pairatzen ari zen egoera larria.

Harrezkero urtebete iragan da eta, ikusirik Nafarroako Gobernuak ez diola jaramonik egin Parlamentuak onetsitako erabakiari, hau jakin nahiko nuke:

• Nafarroako Gobernuak ba al du asmorik Nafarroako Parlamentuak onetsitako erabakia betetzeko?

• Hala bada, Nafarroako Gobernuak noiz jarriko ditu abian esnearen sektorerako premiazko laguntza zuzenak (minimis)?

Iruñean, 2010eko urtarrilaren 5ean

Foru parlamentaria: Aitor Etxarri Pellejero

